
HOER:  Delyth Medi

Uwch yr eira, wybren rhos,

Lle mae Abertawe’'n fflam.
Cerddaf adref yn y nos,

Af dan gofio 'nhad a ‘'mam.
Gwyn eu byd, tu hwnt i glyw,
Tangnefeddwyr, plant i Dduw.

Ni chai enllib, ni chai llaid
Roddi troed o fewn i'w tre.
Chwiliai ‘mam am air o blaid,
Pechaduriaid mwya'r lle.
Gwyn eu byd, tu hwnt i glyw,
Tangnefeddwyr, plant i Dduw.

Angel y cartrefi tlawd

Roes i 'nhad y ddeuberl drud:
Cennad dyn yw bod yn frawd,
Golud Duw yw’r anwel fyd.
Gwyn eu byd tu hwnt i glyw,
Tangnefeddwyr plant i Dduw.

Ceneddl dda a chenedl ddrwg -
Dysgent hwy mai rhith yw hyn,
Ond goleuni Crist a ddwg
Ryddid i bob dyn a’i myn.

Gwyn eu byd, daw dydd a"u clyw,

Dangeneddwyr plant i Dduw.

Pa beth heno, eu hystad,
Heno, pan fo'r byd yn fflam?
Mae Gwirionedd gyda ‘nhad.
Mae Maddeuant gyda "'mam.
Gwyn eu byd yr oes a’u clyw,

Dangnefeddwyr, plant i Dduw.

